
 Inhoudsopgawe
· Ek kies steeds die kerk... 

· Missie Japan
· Winterhoop 2011
· Taakgroep Diensverhoudings : volgende opleidingsgeleenthede
· Kollega- en gemeentenuus
· Kampe vir Gr 7, 8, 9, 11 en 12's : maak asseblief hierdie kampe aan die jongmense in jou gemeente bekend
· Konferensies, kursusse ens
· Verjaarsdae
· Ten slotte


 Ek kies steeds die kerk 
Neels Jackson, joernalis by Beeld  gee vyf redes hoekom hy steeds in die kerk bly. [Lees verder...]
Terug
 Missie-Japan
Stéphan skryf:  "Na ‘n paar maande van intensiewe (tussendeur) beplanning, bespreking en voorbereiding is ons binnekort gereed om te vertrek na Suid-Afrika vir ons eerste tuisbesoek. In die laaste week of twee voor ons vertrek ontvang ons ‘n paar vriende aan huis en neem op dié manier stuk-stuk afskeid van Japan … net vir ‘n wyle natuurlik. [Lees hier verder, neem ook kennis van hulle besoek-program...] 
Terug

 Winterhoop 2011
Die Diensraad Gemeenskapsbetrokkenheid moedig al ons gemeentes aan om vanjaar, gedurende Junie, betrokke te raak by die Winterhoop veldtog.  
*  Aangeheg is daar 'n dokument wat meer in die verband verduidelik.  
*  In geval van gemeentes wat nie plaaslik 'n begunstigde ondersteun nie, maar wel in die algemeen by die veldtog wil betrokke raak, sal adresse van "aflaaipunte" in die volgende Verskil gepubliseer word.
Terug
Taakgroep Diensverhoudings (TDV) 
Die volgende geleenthede word aangebied:

*  3 September 2011 [09:00-14:00]: aangebied by NG Pietersburg, Biccardstraat 64, Pietersburg.  Ringe:  Louis Trichardt, Pietersburg/Polokwane, Pietpotgietersrus en Waterberg
*  29 Oktober 2011 [09:00-14:00] aangebied by NG Krokodilrivier, Harringtonstraat 12, Brits.  Ringe:  Rustenburg, Northam en Krokodilrivier
---------------------------------------------------------------------------
Inskrywings:

*  Gee asseblief jou naam en voorkeur datum deur aan Hermien by hermien@noordsin.co.za / 012-440 6525.

*  Die koste per persoon is R50.00 en sluit 'n ligte vingerete in
*  NB  Betaal asseblief die gelde vooraf in die volgende rekening: NG Noordelike Sinode, Nedbank, takkode: 149745, rekeningnommer: 1497016339 

*  Verwysing: TDV, gemeente-/naam en van

*  Faks bewys deur na: 086 565 1776.  
Terug
  Kollega- en gemeente-nuus
Waterberg: vakature - derde medeleraar:  Waterberg is ‘n semi-plattelandse gemeente, geleë in die mooi dorp Nylstroom (Modimolle). Die gemeente bestaan uit 1344 belydende en 126 dooplidmate. Ongeveer 62% van die lidmate is ouer as 60 jaar, waarvan die meeste in aftree-oorde woon. Daar is ook ongeveer 80 gesinne met kinders. 
Sluitingsdatum vir aansoeke: 21 Julie 2011.  Diensaanvaarding: 1 Januarie 2012
Navrae:  Me Tineke Pretorius (Saakgelastigde), tel: 014 7173897, sel: 0731563457 (Kantoorure: Maandag tot Vrydag: 07:15-13:15)
---------------------------------------------------------------------------
Magalieskruin: bied 'n Wêreldbekerrugby-karnaval aan op 4 Junie 2011.  Brakskou die hoogtepunt. Legio stalletjies vir koop en vermaak.
Navrae: Kerkkantoor 012 548 1245.

---------------------------------------------------------------------------
Hartbeesspruit-Queenswood hou op Saterdag, 4 Junie 2011 vanaf  09:00 ’n boerebasaar met die tema “Saam Dissipel 13” Baie te eet, drink en te koop.
Navrae kontak Adéle Visser by 012 333 1797 weeksdae van 08:00 - 13:00. Almal hartlik welkom”
---------------------------------------------------------------------------
Pretoria-Oos bied op 5 Junie 'n konsert, getiteld TOCATTA, aan waarin die orrelis Ockie Vermeulen saam met die pianis Charl du Plessis optree. *  Die konsert vind om 16:00 in die historiese kerkgebou plaas en kaartjies is by die deur verkrygbaar of deur 012 344 1950 te skakel tydens kantoorure.

---------------------------------------------------------------------------
Eloffsdal: Die volgende opleidingsgeleentheid van die  Moot Care Sentrum in hospitaalbediening/​bemoediging vind plaas op Sondag 5 Junie 2011 vanaf 15h00 - 18h00 by NG Eloffsdal. [Lees verder...] 
Eloffsdal en die Moot Care Sentrum het 'n pastorale hospitaalspan onder leiding van Retha Kruidenier by Eugene Marais en Die Moot hospitale in die Moot. Predikante, gemeentelede en enige persoon wat besoek, beraad en ondersteun wil word deur die span, kan met Retha of met dr Jan Botha skakel. Opvolgbesoeke en trauma hantering word ook gebied.  Retha Kruidenier 0824138462 en Jan Botha 012-5463545.
---------------------------------------------------------------------------
Florauna:  Die Sentrum vir Dissipelskap Ontwikkeling (Florauna) bied op 10-11 Junie 2011 ŉ kursus "Leef God se Droom":  aan.  Die kursusleier is ds Wynand Malan.  [Lees verder...]

---------------------------------------------------------------------------
Levubu:  'n Soutpansberg ervaring.  [Lees meer hieroor...]
Terug
 Kampe vir Gr 7, 8, 9, 11 en 12 leerlinge
NB:   Maak asseblief hierdie kampe aan die jongmense in jou gemeente bekend.
1)  Survivorkamp [Gr 8/9] te Badseloop op 27 Junie - 1 Julie 2011
----------------------------------------------------------------
2)  Skoliekamp [Gr 11/12] te Badseloop op 4-10 Julie 2011: Die Ring van Sesmylspruit bied 'n Skoliekamp (Gr. 11/12) by die Badseloop jeugkampterrein namens die Noordelike Sinode aan.  
**  Ons wil jou dus vriendelik versoek om die kamp aan die jongmense in jou gemeente bekend te stel.  
**  Verdere inligting kan bekom word deur na www.skoliekamp.weebly.com te gaan kyk of vir ds Pieter Visser te epos of te skakel by 082 565 9435 / pieterjvisser@gmail.com.  
**  Kliek hier vir 'n inskrywingsvorm en inligtingsbrief aan ouers, wat jy maklik sal kan fotostateer om uit te deel.
----------------------------------------------------------------

3)  Graad 10 Staptoer 2011 - EEN TREE ...EEN LEWE! - 15-17 Julie 2011
Jy is presies in die middel van als.  In die middel van jou hoërskoolloopbaan, in die middel van die jaar 2011.  Maar jy is dalk ook in die middel van ‘n tyd in jou lewe wat jy nie kan wag vir iets om te gebeur nie.  Miskien wag jy vir n avontuur, of ‘n besondere oomblik saam met ‘n awesome God.  Wel hierdie naweek is spesiaal vir jou bedoel.   So moenie net daar sit en wag nie, MAAK DIT GEBEUR!   Maak jou maats bymekaar, pak jou rugsak en val in die pad.

*  Plek: Rhenosterpoort in die Waterberge naby Thabazimbi

*  Aangebied deur: Ring van Notham
*  Sluitingsdatum vir aansoeke:  24 Junie 2011 
>>  [Kliek hier vir 'n inskrywingsvorm
*  Navrae : Ds J. Marais by 0845178052
NB!!! Daar is net plek vir 20 persone, so opskud, die eerste 20 gaan saam.

----------------------------------------------------------------
4)  Skoolverwisselingskamp [Gr 7] te Badseloop op 12-16 Julie 2011:  Besoek kampe.org.za en kry al die inligting.  
***  Besoek http://www.ngk-ntvl.com/belangrike_inligting_-_jeug.htm#kampe vir meer inligting oor die bogenoemde kampaksies.

Terug
 Konferensies, Kursusse, geleenthede ens.
Moot Care Opleiding: Hospitaalbediening/bemoediging:  Moot Care Sentrum se volgende opleidingsgeleentheid in hospitaalbediening/bemoediging vir belangstellendes, vrywilligers, predikante en professionele persone vind plaas op Sondag 5 Junie 2011 vanaf 15h00 - 18h00, by die NG Gemeente Eloffsdal.
 

>>  Die temas is: 

*  Nadoodse reëlings - riglyne vir agtergeblewenis. Dr Jan Botha (Berader en opleier die afgelope 24 jaar)

*  Narratiewe begeleiding/berading aan pasient/familie. Retha Kruidenier (Berader en opleier die afgelope 8 jaar)

*  Orgaanskenking (Dr Anton Jordaan - wat self 'n nuwe hart ontvang het) 
>>  Koste beloop R50 per persoon wat die werkdokument en verversings insluit. 
>>  Bespreek jou plek asb by een van ons. Ons kontaknommers is Retha Kruidenier 0824138462 en Jan Botha 012 -5463545. 

Moot Care [Lees meer oor die aksie...]








Terug
----------------------------------------------------------------
"Leef God se Droom":  Die Sentrum vir Dissipelskap Ontwikkeling (Florauna) bied op 10-11 Junie 2011 ŉ kursus aan waardeur gemeentelede in staat gestel word om nie net te ontdek watter geestelike gawes die Here in hulle lewens belê het nie, maar ook wat die passie in hulle lewens is wat aan hulle lewens sin en betekenis gee. Dit bied dan aan hulle riglyne om daardie passie, gekombineer met hulle gawes, in bediening in hulle eie gemeentes en gemeenskappe uit te leef. 
*  Kursusleier: Ds Wynand Malan, 082 497 4704, cwmalan@absamail.co.za

*  Plek: NG Kerk Florauna, Floraunaweg 684, Florauna

*  Bespreking: Wanda – 012 546 5071

*  Kostes: R100 per persoon (sluit ligte verversings en ‘n ligte ete in)

Daar is heelwat gemeentes wat sukkel om gemeentelede by praktiese bediening te betrek. Indien u as gemeenteleiers belangstel om ŉ gawebedieningspan in u gemeentes te implementeer, bied ons Vrydagaand, 10 Junie vanaf 18:30 -20:00 ŉ leierskliniek vir bedieningsleiers aan wat roetes wil verken om gawe gedrewe bedienings in hulle gemeentes te implementeer. 
*  Registreer vroegtydig by die kerkkantoor van NG Florauna – 012 546 5071. Sluitingsdatum vir inskrywings is 7 Junie 2011.











Terug
----------------------------------------------------------------
"Mission shaped church" - 'n Saterdagseminaar met Biskop Graham Cray
*  Wanneer:  Saterdag 11 Junie 2011 - 8:30-13:00
*  Waar:  NG Kameeldrift, Pretoria
*  Koste: R50 (sluit te een koffie in)

>  ’n  Saterdagseminaar oor missionêre kerk en die uitdaging wat gemeentes in ons tye die hoof moet bied.   Die seminaar fokus op akademici, studente in Missiologie, sendelinge, predikante en pastore.    
>  Biskop Cray is een van die wêreld se kreatiewe denkers oor die kerk in ’n postmoderne verbruikersamelewing.  Hy sal sy idée’s oor nuwe vorms van kerkwees, innovasie en sending deel.  

>  Drr Marius Nel en Willem Pretorius is plaaslike sendingpraktisyns wat hulle ervaring en insigte oor missionêre gemeentes deel. 

*  Bespreek voor 6 Junie by willem.pretorius@kameeldrif.ng.org.za of lesego.temane@up.ac.za of skakel 0835606668  
*  Navrae: Prof. Nelus Niemandt (0824511670)  Dr. Willem Pretorius (0835606668) 

[Die seminaar word aangebied deur die Department Godsdiens- en Sendingwetenskap van UP, die Noordelike Sinode van die NG Kerk en Communitas van Stellenbosch] 
----------------------------------------------------------------
Vrouebelange Noordelike Sinode:  'n Damesoggend word op 17 September 2011 by NG Overkruin gehou [Lees verder...]
*  Jaartema vir 2011:  Bome van redding [Jes 61:1-3]  Kliek hier vir die powerpoint aanbieding wat deur die Algemene Vrouelessenaar opgestel is.  
----------------------------------------------------------------

Geleenthede/kursusse vir voortgesette bedieningsontwikkeling. Vir besonderhede kan jy die betrokke kursus op die webbladsy van die Sentrum vir Kontekstuele Bediening (http://www.ccm.up.ac.za) oproep by Afrikaans (akademiese programme(. [Kursusse vir Junie/Julie word hieronder geplaas...]
----------------------------------------------------------------
Excelsus Sentrum vir Bedieningsontwikkeling, Universiteit van Pretoria: VBO-kursusse 2011 

- Laai inskrywingsvorm af / Laai program af in pdf-formaat
Terug
 Verjaarsdagwense

Hartlike geluk aan die volgende persone met die viering van hulle geboortedag:
01/06:  Renate Nel (Haakdoorn, jacobus.nel@telkomsa.net)

01/06:  Anneliese Bothma (Bendorpark, gerliese@mweb.co.za)

02/06:  Riana Fourie (Sesmylspruit, rfourie@kingsmead.co.za)

-----------------------------------------------------------------------

01/06:  Bertus Badenhorst (Blouberg, 0849841742, bertusb1@telkomsa.net)
03/06:  André Vivier (Eloffsdal-Wes, 0799292000, vivierar@absamail.co.za)

Terug
 Ten slotte
Wie ore het om te hoor, moet luister.  Wie nie wil hoor nie moet sorg vir genoeg snesies.  [Sien foto...]
Terug


 B y l a e s 
Ek kies steeds die kerk...  Neels Jackson
"Dit het mode geword om die kerk te kritiseer. As ’n mens jou op van dié kritiek moet verlaat, het die kerk, in besonder die Afrikaanse kerke, geen geloofwaardigheid meer nie.... 


En tog is daar steeds elke Sondag honderdduisende Afrikaanse mense in die kerk. Waarom doen hulle dit?

As een van daardie mense sou ek vyf hoofredes wou aanvoer waarom ek steeds in die kerk bly.

Die eerste is: Ek glo in God. Vir my is Jesus Christus die Here.

My indruk is dat baie van die kerk se kritici nie (meer) glo nie, al sê hulle dit nie reguit nie. En as jy nie glo nie, dan het die kerk seker nie veel sin nie. Daar is natuurlik ook mense wat seergekry het in die tradisionele kerke en daarom dié kerke verlaat het, al hou hulle nog aan hul geloof vas.

Ek het begrip vir hulle en wat my betref, het hulle die kerk nie regtig verlaat nie. Die “een, heilige, algemene Christelike kerk” van die geloofsbelydenis is immers nie ten eerste ’n struktuur of ’n denominasie nie. 

Dit is die gemeenskap van die gelowiges.

Diegene wat gelowiges buite die tradisionele kerklike strukture wil wees, vestig eintlik alternatiewe maniere van kerkwees. Dis myns insiens ’n opwindende tendens en daar is dikwels goeie wisselwerking tussen hulle en die tradisionele kerke. Ons leer by mekaar.

Ek is persoonlik egter tevrede in ’n tradisionele kerk, deels om my tweede rede: Ek het nie te hoë verwagtinge van die kerk nie. Ek het vroeg in my Sondagskooljare al geleer dat die kerk vol mense met foute is. Omdat ek nie volmaaktheid van die kerk verwag nie, ontnugter die kerk se foute my nie.

Maar daar is ook die ander kant van die munt, en dit is my derde rede: Daar gebeur soveel goeie goed in die kerk. Ons familie het dit die afgelope dae aan ons lywe gevoel ná die skielike dood van my nefie. Soveel mense in ons gemeentes het ons met liefde en warmte omvou. Soveel mense in ons kerke troos en gee om. 

Maar die goeie goed wat in kerke gebeur, gaan baie verder as dit. 

Ek sien al hoe meer voorbeelde van hoe mense die liefde van God waaroor gepreek word in dade uitleef teenoor mense wat dit nodig het. 

Ek dink aan aksies wat nood en armoede verlig, aan mense wat verslaafdes regtig help as daar niemand anders vir hulle is nie, aan kerkmense wat doelbewus uitreik na ouens wat hul werk verloor het, na vroue wat verniel word, na kinders wat koers in die lewe soek. 

Ek dink aan mense wat werk vir versoening en geregtigheid. 

Ek is veral opgewonde oor hoe hierdie visie van die evangelie onder jongmense leef. Ek het al vir ’n student gesê hul geslag verstaan iets van die evangelie waarvan ek op daardie ouderdom geen idee gehad het nie. 

Daarmee is ek by my vierde rede. In die woorde van Rick Warren: Dit gaan nie oor my nie. 

Die kerk is nie daar as ’n soort geestelike supermark of vermaaklikheidsplek om my te plesier of aan my behoeftes te voldoen nie. Dit is nie daar om my kultuur, politiek of magsbelange in die samelewing te bevorder of te beskerm nie. 

Daarom is my persoonlike grille of giere nie ’n maatstaf vir my lidmaatskap of betrokkenheid by die kerk nie. 

Daar is ’n groter saak wat gedien moet word in die kerk, en daarom bly ek daar. 

Laastens: Dit gaan ook nie oor die kerk nie. 

Dit gaan oor God en sy boodskap van liefde en redding op soveel vlakke. 

En omdat Hy mense liefhet en hulle wil red, gaan dit ook oor mense en oor die aankweek van ’n lewenstyl van liefde tenoor mekaar. 

Uiteindelik is die kerk ’n versameling mense wat juis dit probeer doen. Ons kry dit nie altyd reg nie, maar ons kan aanhou probeer. 

Dis omdat ek hierdie visie deel dat ek een van die baie mense is wat steeds in die kerk bly."

Terug
SENTRUM VIR KONTEKSTUELE BEDIENING FAKULTEIT TEOLOGIE (UP)

in samewerking met

Sentrum vir Bedieningsontwikkeling Excelsus

bied aan:
 

 

EREDIENS EN PREDIKING [P000042]  (Tweetalige Aanbieding)

Kursusleiers: Prof Cas Wepener, Dr Nelius Steyn en ander dosente

Plek en Datum:  Pretoria: Week 1: 20 - 23 Jun 2011       Week 2: 12 - 15 Sept 2011 (Weke 3 – 5 word later bekend gemaak)
 

GEMEENTEBOU  Die opbou van ŉ missionêre gemeente [P000039]
Kursusleier: Prof Malan Nel met verskeie ander dosente 

Plek en Datum:

Pretoria:         Week 1: 20 -23 Junie 2011           Week 4: 10 - 13 April 2012
Week 2: 05 - 08 Sept 2011            Week 5: 30 Julie-03 Aug 2011
Week 3: 16 - 19 Jan 2012

BRUGBEDIENING [P001151]
Kursusleier: Prof Malan Nel, Dr Howard du Toit en verskeie ander Dosente

Plek en Datum:

Pretoria:         Week 1: 20 - 23 Junie 2011 (deel van Week1: Gemeentebou)  Week 2: 12 - 15 Sept 2011

 
BYBEL EN SY BOODSKAP MODULE 1 A (3de herhaling)

Kursusleiers Module 1A:

Dr Gys Loubser  en Dr Gustav Claassen

Plek en Datum:  Pretoria: 21-22 Junie 2011
DIE KUNS VAN GEMEENTELIKE LEIERSKAP [P001598]
Doel van die kursus:  In hierdie gevorderde kursus word pastors en ander gemeenteleiers opgelei om die kuns van gemeentelike leierskap te ontwikkel en bemeester. Die kursus fokus en reflekteer teologies op die persoon van die leier sowel as op die nodige vaardighede in die Suider-Afrikaanse konteks. 

Plek: Pretoria

Datums van die kontakweke:

Week 1: 18 – 21 Julie 2011 

Week 4: 28 - 31 Mei 2012

Week 2: 24 - 27 Okt 2011 

Week 5: 20 - 23 Aug 2012

Week 3: 06 – 09 Feb 2012

**  Studente wat die Meestersgraad-opsie kies, woon dieselfde klasse by.

Aanbieders:  Week 1: Onder leding van Stefan Joubert; Week 2: Olv Zander vd Westhuizen; Week 3: Olv Piet Oberholzer; Week 4: Olv Nelus Niemandt; Week 5: Olv Lieneke Neethling

RENTMEESTERSKAP EN FINANSIëLE BESTUUR [P000961] (Tweetalige Aanbieding)

Doel van die kursus: Om gemeenteleiers toe te rus met finansiële bestuursvaardighede, te help om Bybelse beginsels van rentmeesterskap toe te pas en om begrotings op 'n nuwe manier op te stel. 

Kursusleier: Me Doris Viljoen

Plek en Datum: Pretoria: 26 – 28 Julie 2011

OPLEIDING VAN MENTORS [P001466]
Doel van die kursus: Pastors beleef dikwels dat hulle in hulle eie persoonsontwikkeling stagneer. Dit is een ding om kennis op ‘n wye front te ontwikkel, maar waar kry hy of sy objektiewe terugvoer en insette wat hulle lewens kan verander? 

Die kursus het ten doel om leraars op te lei om mentors te kan wees vir ander in die bediening, maar ook om ‘n mentorprogram vir hulle gemeentes te ontwikkel. 

Kursusleier: Dr Johan van den Heever

Plek en Datum:  Pretoria: 26 – 28 Julie 2011
 
Terug
’n Soutpansberg ervaring saam met Mazane Expeditions

Mazane Expeditions saam met die NG Gemeente Levubu bied ’n baie besondere natuur ervaring vir natuurliefhebbers wat ’n besondere wegbreek geleentheid soek. Die Oostelike Soutpansberg is deel van die Soutpansberg bewaringsgebied wat by die VN as natuurerfenisgebied geregistreer is. Dit is die gebied met die hoogste plantdiversiteit in Suid Afrika. Die Limpopodepressie het veroorsaak dat die Soutpansberg Oos-Wes oor die land lê met hoogtes waarin tropiese bosse voorkom en bergriwwe en klowe wat Noord Suid lê. In een dag kan mens deur tot ses verskillende plantgebeide beweeg. 

Mazane Expeditions maak hierdie geslote deel van die land nou vir mense toeganklik. In een naweek kan u deur die mooiste dele van die Soutpansberg beweeg. Hierdie geleentheid is beskikbaar vir die naweek van 6 – 9 Augustus 2011. Die naweek word so aangbied dat u maklik met die langnaweek heen en weer kan ry.  

U arriveer Saterdag deur die dag tot en met die aand. Die eerste dag roete besoek u die Nzelele vallei, ry oor Mambaspas en besoek die Tate Vondo bosse waar u die enigste inheemse meer Fundudzi, die Heilige Woud, verskeie watervalle, kuile en die Makumbani dam met uitsigte oor al die valleie besoek. Die tweede dag roete besoek u die Entabeni staatsbos met die hoogste bome in Suid Afrika, die Amerikaanse Rooihoute, uitsigte oor die Levubu – en Middelletaba valleie, met ’n rit oor Botha’s pas en ’n besoek aan die Tshivase teeplantasie. 

U word gehuisves by die privaat kampplek van Mazane Expeditions onder Hanglip, met ’n uitsig oor die Suidelike bosveld. Daar is goeie ablusie geriewe word en ’n kroegkuierplek. U moet as kampeerders kom met eie kamptoerusting. U moet ook eie vervoer hê. Die professionele natuurgidse van s Mazane Expeditions al u vergesel en elke motor sal met radio’s voorsien word om u die hele tyd met inligting te kan bedien. 4x4 voertuie is nodig.  

Mazane Expeditions voorsien twee ontbyt-etes. Alle ander etes is selfvoorsienend. Hierdie is ’n spesiale aanbod. Die naweek kos R2400.00 per voertuig wat as twee persone gereken word. 50% deposito is betaalbaar op 20 Junie.

Vir navrae skakel Lani by 082 741 7218 of ds. Petrus Kriel by 082 898 2081. 

Terug
Moot Care Nuus
Moot Care beleef ongekende groei. Aan die een kant is dit baie opwindend, maar aan die ander kant is dit juis omdat die nood van mense elke dag groter word.  Ons beleef daagliks dat meer en meer gesinne geraak word deur werkloosheid wat ‘n rimpeleffek het op baie ander terreine.  Verder dui statistieke daarop dat tot 50% van matrikulante nie die geleentheid tot tersiêre opleiding of werk gaan kry nie.
Die vraag is:  “Watter rol kan Moot Care vervul om hierdie uitdagings in geleenthede te omskep?”  Hoe gaan ons hulp en hoop bring vir mense in nood?  
Moot Care saam met verskeie ander rolspelers is besig met indiepte gesprekke en beplanning.  Daar sal gefokus moet word op terreine waar die nood die grootste is.  Volhoubare wyses moet gevind word om ‘n effektiewe verskil te maak!
Die proses is  omvattend.  Ons vertrou ons Hemelse Vader om die regte deure op die regte tyd oop te maak.  Bid saam met ons vir die proses en ook vir elke rolspeler se bydrae.
Heling, Bemagtiging en Lewensverandering van mense bly steeds die fokus.
Let asseblief op die volgende belangrike datums: 

28 Mei - Hospitaalopleiding.  Basiese Hospitaalopleidng word aangebied deur Ds Leon van Heerden. Lokaal – Moot Care Sentrum. Tyd 10:00 – 12:00. Bespreek by 012 330 0632.  
Ons herinner u graag aan die volgende gereelde byeenkomste:

Brood vir Nood voedsel en klere  - Elke 2de Dinsdag om 07:30 by Moot Care se kantoor.  Persone moet betyds aanmeld en die diens bywoon waarna ‘n kospakkie en klere uitgedeel word.  Die koskas is baie leeg en enige nie-bederfbare produkte is altyd welkom.
Jakob se Put  -  Die ondersteuningsgroep vir werksoekers vind elke Donderdag om 08:15 by Moot Care plaas. Die nood word weekliks groter. Buiten vakatures wat deur die gemeenskap gekommunikeer word aan ons, is aanmoediging van entrepreneurskap ‘n dringende prioriteit.
Moot-Sterre - ‘n Opwindende geleentheid vir kinders om jul sing-talent ten toon te stel gaan binnekort by die skole aangebied word!  Hou die spasie dop!! 

Nedine Blom – 19 Aug 2011 - Moot Care se volgende groot fondsinsameling bied groot pret vir die hele gesin. Plek: Hoërskool Oos-Moot. Tyd: 19:00. Kaartjies is beskikbaar teen R60 en Laerskoolkinders is slegs R20!  Worsbroodjies sal te koop wees!
Moot Care Kantoor benodig die volgende:

*  ‘n Boekrak waarin groot leêrs kan staan;  *  Lever Arch  leêrs;  *  Groot Yskas [Indien jy met enige van die bogenoemde items kan help sal dit opreg waardeer word].
Kontakbesonderhede:  

Onthou om by Moot Care se webtuiste ‘n draai te maak:  www.mootcare.co.za  Jy moet registreer om volle toegang tot al die funksies op die webblad te geniet.  Moot Care is ook op Facebook – Moot Care

Fisiese adres:
h/v 15de Laan en Ben Swartstraat 688, Rietfontein;  Posadres:
NGK Rietfontein, 615 Ben Swartstraat, Rietfontein;  Telefoonnommer:
012 330 0632  of   071 480 1178;  E-pos:  mootcare@vodamail.co.za
Bring Hulp en Hoop saam met ons; en bou so saam aan ‘n gesonder gemeenskap
Terug
Winterhoop: 1 – 20 Junie 2011

Uitnodiging
U word uitgenooi om aan die 11de jaarlikse Winterhoop veldtog deel te neem saam met verskeie kerke en welsynsorgani​sasies.

Geskiedenis van Winterhoop

1. Winterhoop is ’n spontane insameling van kos, klere en komberse om gedurende die winter in die nood van armes te voorsien.

2. Die deelnemende instansies is MES (Johannesburg, Port Elizabeth, Kaapstad), PEN (Pretoria), Straatwerk (Parrow), Isinkwa Setheku (Durban), Bloem Shelter en welsynsdienste van die NG Kerk, Hervormde Kerk, AGS Kerk, asook die OVV, ACVV en SAVF.

3. Die Media-instansies Monitor en Spektrum (RSG), Beeld, Volksblad, Burger, Burger Oos-Kaap, Rapport en Ontbytsake op KykNET motiveer mense om die nood van armes gedurende die winter te help verlig.

4. MES en PEN koördineer die landswye poging vanuit Johannesburg en Pretoria.

Wat behels deelname aan Winterhoop

1. Elke deelnemende instansie moet aflaaipunte met adresse in stede en dorpe identifiseer. Die aflaaipunte moet ’n eie infrastruktuur gereed hê om te versprei of te kanaliseer in hul eie gemeenskappe. ’n Afskrif van die lys moet teen 10 Mei 2011 aan

die sentrale Winterhoop eposadres gestuur word. Met eie infrastruktuur word bedoel dat die aflaaipunte eie vervoer het om donasies op te laai en te versprei.

2. Die instansies wat deelneem moet ook die Winterhoop-projek in hulle eie kerke en gemeenskappe bekendstel. Welsynsorganisasies kan ook kerke of skole nader om betrokke te wees en as aflaaipunte te dien. Maak gerus gebruik van die Winterhoop

Plakkate om projekte en inisiatiewe te bemark. Voorstelle van hoe om die gemeenskap te betrek: Nader die plaaslike skole en vra hulle om Winterhoop op die skoolsaal se vloer te spel met blikkies kos. Vra die plaaslike kerke of daar ‘n groot boks in die portaal kan staan waarin mense gedurende 1-20 Junie donasies kan sit, nader die plaaslike motorfietsklub en hoor of hulle nie ‘n “blanket-drive” sal doen. Wees kreatief in die geval en indien julle ander voorstelle het, deel dit gerus met die ander organisasies.

3. Elke instansie se hoofkantoor sal ’n sentrale telefoon beman gedurende kantoorure wat alle inligting kanaliseer na die regte plekke.

4. Elke instansie moet teen 10 Mei 2011 mikpunte, gebaseer op statistiek van vorige jare, aan die sentrale kantoor deurstuur van hoeveel mense hulle wil help. (As ‘n poging om die publiek meer betrokke te kry en om na die tyd die sukses van die veldtog te bepaal) Ons gaan ook die terugvoersisteem vereenvoudig en slegs fokus op die hoeveelheid mense wat gehelp word.

5. Let Wel: Die deelnemende instansie hanteer die inligting van sy aflaaipunte en hulle kommunikeer dan deur middel van die terugvoer met die Winterhoop kantoor.

6. Die deelnemende instansies onderneem om op weeklikse basis terugvoer te gee aan die hooforganiseerders en media. Die sentrale Winterhoop kantoor by MES sal voor die aanvang van die veldtog die dokumente waarop die terugvoer gedoen moet word aan almal uitstuur. Indien u op ‘n goeie nuuswaardige storie afkom, kan u dit self ook

aan die relevante media stuur.

7. MES Johannesburg wil graag ‘n standaard promosie plakkaat verskaf wat by skole, kerke, plaaslike besighede en aflaaipunte, ens. moet verskyn. Ons wil ook graag van die Winterhoop-embleem gebruik maak, sodat die beeld wat na buite uitgedra word eenvormig sal wees.
Die rol van die Media

1. Beeld, Burger, Oos Burger en Volksblad sal die kontakbesonderhede van al die  hoofkantore in hulle verspreidings​gebied elke Dinsdag en Donderdag publiseer en artikels/stories publiseer om die publiek bewus te maak van Winterhoop. Rapport sal dieselfde op Sondae doen.

2. Monitor en Spektrum sal daagliks mense bewus maak van Winterhoop en verwys na die kontakbesonderhede wat in die onderskeie koerante gepubliseer word.

3. Ontbytsake sal publisiteit deur onderhoude en stories bekend maak.

4. Die media sal aan almal die sentrale telefoonnommer bekend maak.

5. MES sal die sentrale Winterhoop nommer beman en die navrae kanaliseer na die verskillende hoofkantore.

6. Die finale lys van deelnemende instansies sal sodra dit gefinaliseer is, deurgegee word aan die media.
Webtuiste

Ons gaan voorsiening maak op die MES webtuiste waarop al die kontakbesonderhede en ander inligting gaan verskyn. Instansies wat oor ’n eie webtuiste beskik, kan toestem om hulle webtuiste te koppel (“link”) met die Winterhoop bladsy op die MES webtuiste. Belangstellendes kan so meer inligting bekom oor die instansies.  Ons het ook ‘n bladsy op Facebook begin waarvan julle kan deel word en deur die loop van die veldtog kommentaar en foto’s kan oplaai.

Finansiële Bydraes

Dit is nie primêr ’n fondsinsameling nie, maar die deelnemende instansies het verlede jaar finansieel baatgevind omdat mense direk met hulle geskakel het. Elke instansie moet hulle eie bankbesonderhede beskikbaar hê. Die Winterhoop kantoor sal mense wat spesifiek wil bydra vir ‘n spesifieke instansie, na die betrokke instansie verwys.
’n Sentrale Winterhooprekening is egter beskikbaar en fondse wat daar inbetaal word, word verdeel tussen die oorspronk​like deelnemers naamlik PEN (Pretoria), Straatwerk (Kaapstad), Isinkwa Setheku (Durban), Bloem Shelter (Bloemfontein) en MES (Johannesburg, Port Elizabeth, Kaapstad) vir hulle werk onder behoeftiges in die middestedelike gebiede. Dié

bankbesonderhede sal via webtuiste, telefoon en in die media bekend gemaak word.

Winterhoop rekening

Maak tjeks uit aan: Winterhoop

Bank: ABSA Jan Smuts

Rek no.: 906 892 5251

Takkode: 632005

Besonderhede van Hoofkantore:

1. Maak seker of u hoofkantoor se kontakbesonderhede en kontakpersoon korrek is (kyk na aangehegte lys) en laat weet as daar besonderhede verander het. Maak seker dat u aandui in watter verspreidingsgebied u val. Die inligting moet reeds teen 10 Mei aan MES besorg word. winterhoop@mes.org.za

Beeld: Gauteng, Mpumalanga, Limpopo, Noord Wes, Natal

Burger: Wes-Kaap, Suid-Kaap

Oos-Burger: Oos-Kaap

Volksblad: Vrystaat, Noord-Kaap

Die ander media instansies is nasionaal.

2. Dui moontlike projekte aan wat gebruik kan word vir mediadekking vooraf en tydens die insameling. Die betrokke media instansies sal self ’n keuse maak met die beskikbare inligting. Ek sal as koördineerder self die skakeling met die media doen vir nasionaal en MES. Elke stad moet ‘n media koördineerder aanwys wat saam met Winterhoop kantoor die navrae sal hanteer.

3. Webtuiste se besonderhede www.mes.org.za

4. Volledige lyste van al die aflaaipunte (Die wat ons ontvang word geplaas)

Tydskaal

10 Mei 2011 

Keerdatum vir inligting

10-13 Mei 2011 
Voorbereiding van aflaaipunte vir koerante




Deurgee van kontakpersone vir artikels/onderhoude aan media 

16-31 Mei 2011 
Bekendstelling deur Media en Kerke




Onderhoude met deelnemende instansies om die nood bekend te stel

1-20 Junie 2011 
Loods van Winterhoop landswyd




Media veldtog om mense aan te moedig om deel te neem




Verwys publiek na kontakpunte




Onderhoude/artikels

21-28 Junie 2011 
Terugvoer van organisasies oor die afloop van die projek

28 Junie 2011 

Verslae by Winterhoop Hoofkantoor

28 Junie 2011 

Verslag bekendgestel aan media vir publikasie

Winterhoop telefoonnommer: 011 725 0001

Skakelpersoon aan wie alle navrae en terugvoer gerig moet word: Juanita van der Merwe, Winterhoop Koördineerder

E-pos: winterhoop@mes.org.za

Sel nommer: 076 473 4498
Terug

